
				एतत् पृष्ठम् परिष्कृतम् अस्ति
पटल: 3  7
सेनामुखं, चतुरंगसमाकीर्णा न्रुपतद्भ्रुत्यजुष्टा राजधानी, न्रुपसेनाचमूनाथनि-
वेशनं शिबिरमिति ।
ग्रामाऽग्रहारयोः प्रभेदः तत्र ग्रामविन्यासं प्रागग्र मुत्तरग्रंवा, एकावीथिकं दण्डकम् प्राङ्मुखं, द्विवीथिकं करीदण्डकं, नीलाऽऽनिलेशाऽनलपुच्छकं, दक्षिणादि चतुर्वीथिकं, स्वस्तिकं, सदेवं सत्रुतीयद्विवीथिकं नन्ध्यावर्त्तं, सदीर्घक्षुद्र- वीथिकं पद्मवीथिकम्, प्रागग्रानलवीथिकं चतुष्पदण्च, षट् सप्ताऽ (ष्टनवा ऽधिकदशाऽ) न्यतमक्षुद्रवीथिकं प्रकीर्णकम्, एकद्वित्रिचतुः पश्चाधिकविंशद्वीथिकम् उत्कीर्णकम् इति ग्रामाऽग्रहारयो र्विन्यास भेदः ।
दण्डके - स्वस्तिकादिषु च देवपदादिनिरूपणम्
तत्रदण्डके पश्चिमे प्राङ्मुखम् उत्तरे दक्षिणामुखं वा, स्वस्तिकादिषु (पश्चिमे) पैशाचाऽभ्यन्तरे, बाह्येवा, ब्रह्मसूत्रादुत्तरे, श्रीवत्सादिषु ब्रह्मपदवायव्ये पण्चमूर्तिविधानेन देवेशं विष्णुं संस्थापयेत्, दिशासु, विदिशा सुच, यथा दक्षिणदृष्टयाग्रामं पश्येत्, तथाग्रामाऽभ्यन्तरे ग्रामाऽधिक्यमुखं च संस्थापयेत्, तद्धरिदृष्टिः शुभदा, हरपृष्टश्च शुभदः, सर्वत्र वाराहनारसिंहवामन (राम) कृष्णान् ग्रामप्रेक्षकानेव संस्थापयेत् ग्रामादिषु षट्-पण्चाश्यद्द्विशतपदेषुपॅशाचं परिह्रुत्यॅव देवेशं संस्थापयेत्, अन्येषु पश्चिमेपैशाच बाह्ये विष्णोरालयं कुर्यात्, अभ्यन्तरे तान्त्रिकेण विधिनाऽर्चयेत् न वैदिकेन, प्रतिलोमान्तरालव्रात्यावासेषु नैवंविष्णुप्रतिष्ठापयेत्, श्रीवत्सादीनां वितथभृगराजभल्लटाऽदिति महेन्द्रेषु निर्गमं कारयेत् । अविहितपदनिर्गमः, अन्यवास्तु संप्रेक्षणं, ग्रामयजमानयोराशुविनाशाय-भवति ।
अायादि निरूपणम् व्यासाऽऽयामसमूहे, अष्टगुणिते नैकभक्ताऽवशिष्टमायं, त्रिगुणिते मनुभिर्हतावशिष्टं व्ययं, अष्टभक्ताऽवशिष्टं योनिः, अष्टगुणिते सप्तविंशतिह्रुते
फलं, यच्छिष्टम् ऋक्षं, नाहे त्रिंशद्धृते अवशिष्टं तिथिः, सप्तभक्ताऽवाशिष्टं वारं (व्ययाऽधिक कोणयोनौ नवभिर्गुणिते सप्तभिर्हृताऽवशिष्टं वारं) चतुर्भिर्गुणिते नवभिर्हृतमंशकम्, राजयजमा नयोः विपद्वधप्रत्यराऽन्त्यवैनाशिकशशांकाऽष्टमाऽमत्यऽसुरर्क्षयोग - तिथिवारयोगदोषं क्रूरवारं च

